
Bugün orduca verdiğim ta’lîmâtın muhteviyyâtını bu hâl içinde gayr-i kabil-i icrâ’ olduğu 
beyân buyuruluyor. Muhteviyyât-ı mezkûre medlûliyyeti orduların hâline ve vaz’iyyetin 
bugünki şekline yakından olan vukufum i’tibâriyle şifâhen îzâh edecek olursam zât-ı 
devletleriyle tamâmen hem-fikir bulunduğumuza kat’iyyen şübhem yokdur. Zâten benim emr 
etdiğim husûsât düşmanın tazyîkiyle kendiliğinden vâki’ olacakdır. Yeter ki bu takdîrde kıt’a 
kumandanları yapacaklarını daha şimdiden bilsinler. Her hâlde verdiğim emirle bana tahmîl 
buyurduğunuz vazîfe ki cenûbdan gelen kıtaâtı kendi hattında tutmakdan ibâretdir. Îfâ 
olunacakdır. Ancak cenûbdan kıt’a hâlinde hiçbir cüz-i tâmm gelmekde değildir. Panik 
hâlinde gelenlerin ise tevkif ve tanzîmi ve muhârebe hattına idhâli düşman temasından 
çekilmekle mümkün olacakdır. Emrimde serd etdiğim sûretde hareket olunmadığı takdîrde 
bundan sonra Orduya bir şekil dahi vermeğe imkân kalmayacağını kemâl-i itâatle arz ederim. 

1/10/34 
 

Fahrî Yâver-i Hazret-i Şehr-yârî 
7. Ordu Kumandanı 

M. Kemâl 

 



 



 


